
Қадірлі оқырман!
Мерзімді басылымдарға 2024 жылдың II 
жартыжылдығына жазылу жүріп жатыр. 

Ел жаңалығын білгіңіз келсе, сүйікті газетіңізден қол 
үзбеңіз.

Мейрам

– Қасиетті Құрбан айт – Алла 
Тағалаға жақындататын, мұсылман 
жұр  ты ның берекесі мен бірлігін паш 
ете  тін ұлық мейрам. Шариғатта құр
бан дық деп арнайы шарттармен са
наса отырып, құлшылық ниетімен 
мал бауыздауды айтады. Ханафи 
мәзһабында Құрбан айтта шамасы 
жеткендерге құрбан шалу – уәжіп. 
Қасиетті Құрбан айтта Алла Тағала
ның бұйрығын дұрыс орындап, құр
бан дығымыз қабыл болуы үшін құр
бандыққа қатысты мына мәселе лерді 
білуіміз қажет. Құрбан шалу уәжіп 
болу үшін мұсылман болу, Құр бан айт 
уақытында жолаушы бол мау, негізгі 
қажеттерден тыс нисап мөлшеріндегі 
қаржыға ие болуы қажет. Нисап 
мөлшері – 85 грамм алтын яки құнына 
тең келетін ақша. Зекет ғибадаты 
сияқты құрбанның уәжіп болуы үшін 
нисап мөлшеріне жеткен малға бір 
жыл толу шарт емес. Құрбан шалған 
уақытта міндетті түрде ниет ету керек. 
Өйткені малды ғибадат үшін соятыны 
сияқты, тек етін пайдалану үшін де 
союға болады. Ал нисап мөлшерінде 
артық қаражаты болмаса да кедей 
мұсылман кісінің құрбан шалуына 

болады. Шалған құрбандығы нәпіл 
құрбан үкімінде болады. Құрбан ша
лудың уақыты құрбан айттың бірінші 
күні айт намазынан кейін басталып, 
айттың үшінші күні ақшамға аз уақыт 
қал ғанға дейін жалғасады. Маңызды 
шариғи себепке байланысты Құрбан 
айт намазына бара алмай, айт на
мазын оқымаған кісі намаз оқып бола
тындай уақыт өткеннен кейін құрбанын 
шала беруіне болады. Айт намаздан 
бұрын шалынған мал құрбандық бо
лып есептелмейді. Қой, ешкі, сиыр 
және түйені ғана құрбандыққа шалуға 
болады. Құрбан ретінде шалынатын 
қой және ешкі кем дегенде бір жасар, 
сиыр екі жасар, түйе бес жасар болуы 
керек. Қой мен ешкінің еркегін, сиырдың 
ұрғашысын шалу абзал. Елік, арқар 
сияқты аңдар мен тауық, қораз, қаз, 
үйрек сияқты құстар құрбан ретінде 
сойылмайды. Қой немесе ешкіні тек бір 
адам құрбан ретінде шала алады. Ал 
сиыр немесе түйені бір кісінің жалғыз 
өзі үшін шалуына болады. Сондайақ 
жеті кісіге арнап, ортақ шалуларына 
болады. Құрбанды ортақтасып шалған 
уақытта әрбір адам құрбан шалу ние
тімен ортақтасуы керек. Бір кісі құрбан 

үшін, ал екінші бір кісі тек қана етін 
алу ниетімен ортақтасса, шалынған 
мал құрбан болып есептелмейді. Бір 
көзі соқыр, сойылатын жерге жете ал
май тын дәрежеде көтерем, құлағы, 
құйрығы тумадан жоқ немесе басым 
бөлігі кесілген, тістерінің көбі түсіп 
қал ған, емшектерінің басы жұлынып 
қал ған, бір мүйізі немесе екеуі де тү
бінен сынған малдар құрбандыққа 
жа рамсыз болып саналады. Бұл ұлық 
мерекеде осыларды ескеру керек. 
Бар шаңызға құрбан айт қабыл болсын, 
отбастарыңызда береке, бірлік бол
сын. Бүгін ауданда ұлық мерекеде өз 
деңгейінде атап өтілуде. Ұлттық спор
тымыз насихатталып, онда жаста ры
мыз белсенділік танытуда, – деді ау
дан ның бас имамы.  

Айта кетейік, аудан спортшылары 
арасында өткен тартысты бәсекеге 
кент және ауылдық округтерден 16 
ко   манда қатысты. Жүлделі орын ие
лен ген спортшылар мен сайысқа бел
сенді қатысқандарға аудандық қо ғам
дық даму бөлімінің әлеуметтік жобасы 
аясында қаржылай сыйлықтар 
табысталды.

Ұлттық спорт ұлықталды
Барша мұсылман үшін ұлық саналатын Құрбан айт мерекесінің бірінші күні аудандық 

«Иманқұл» мешітінде Құрбан айт намазы оқылып, жамағат жайылған дастарқаннан дәм ауыз 
тиді. Одан әрі елді бірлікке бастайтын Құрбан айт мерекесіне орай ұлттық спорт түрлерінен сайыс 
ұйымдастырылып, жиылған жұрт өзара мықтыны анықтады. Алдымен «Иманқұл» мешітінің бас 
имамы Жақсылық қажы Әбиұлы жамағатты ұлық мерекемен құттықтап, игі шараның маңызына 
тоқталды. 

Барлық спорт түрінен оқ бойы оза 
шапқан Жалағаш кентіндегі «Иманқұл» 
мешiтi І орынды иеленіп, 100 мың 
тең гелік қаржылай сыйлықпен мара
патталды. ІІ орынды иеленген Мәдениет 
ауылындағы «Дәулетназар» мешiтi 
ко мандасына 70 теңге, ІІІ орынды 
жеңіп алған Дәуімбай елдi мекенiндегі 
«ӘрРахим» мешiті командасына 50 
мың теңге табысталды. Ал басқа да 
қатысқан командаларға 15 мың тең ге 
ден ынталандыру сыйлықтары берілді. 

– Ауданда ұлттық спортты дамы туға 
жанжақты қолдау бар, нәтиже де жоқ 
емес. Құрбан айт мерекесі қарсаңында 
жалағаштықтар гір тасын көтеруден, 
қазақ күресінен, ар қан тар тыстан және 
қол күрестен өзара мық тыны анықтады. 
Дәстүрлі ша рада жекелеген осындай 
спорт түрле рінен рекорд жаңарды, ел 
соның куәсі болды, жаңа чемпиондар 
пайда бол ды. Бұл да спорттың дамуына 
көр сетілген қолдаудың жеңісі деп ой
лаймын. Құрбан айт баршаңызға қа  был 
болсын, елде ынтымақ, бірлік бол  сын, – 
деді аудандық қоғамдық даму бөлімінің 
бас маманы Нұрлан Бектібаев.

Құрбан айттың алғашқы күні ұйым
дастырылған спорттық шара лар жоғары 
деңгейде өтті. Жарысқа қатысушылар 
қатарында гір спортынан Әлем және 
Азия чемпиондары, қазақ күресінен ел 
чемпиондары болды. Бұл жарыста саң
лақтарымыздың алдағы дүбірлі до да
ларға тыңғылықты дайын екені анық 
байқалды.

Ақнұр АЛТЫНБЕК

Сауда және интеграция бірінші 
вицеминистрі Айжан Бижанованың 
мә   лі метінше, бір апта ішінде 10 түрлі 
тауар дың, атап айтсақ, қырыққабат 
9,7, пияз 1,3, қарақұмық жармасы 1,1, 
тауық еті 0,6, күріш 0,4, күнбағыс майы 
0,4, макарон өнімі 0,2, қант, сүзбе және 
ұн бағасы 0,1 пайызға төмендеген. 
Жалпы елімізде негізгі азықтүлік ба
ғасының индексі 0,1 пайызға түскен. 
Баға 11 облыста, әсіресе Алматы, Пав
лодар, Шығыс Қазақстан және Батыс 
Қазақстан облыстарында айтарлықтай 
төмендеген. 

Оңтүстік өңірлерде ерте пісетін 
көкөністерді жинау науқаны басталып 
жатыр. Ауыл шаруашылығы вице
министрі Ербол Тасжүрековтің ай
туынша, ерте пісетін картоп – 219 мың 
тонна, қырыққабат – 105 мың тонна, 
сәбіз – 32 мың тонна, пияз – 66 мың 
тонна көлемінде күтілуде. Бұл көлем 
маусымшілде айларында халықтың 
аталған көкөністерге деген қажеттілігін 
қанағаттандыруға жеткілікті. 

– Өндірушілерден мега полис тер ге 
тікелей жеткізуді қамтамасыз ету үшін 
Ақмола, Алматы, Шығыс Қазақстан, 
Жамбыл, Жетісу, Қарағанды, Павло
дар, Солтүстік Қазақстан және Түр
кіс тан облыстарындағы ауыл шаруа
шылығы өнімін өндірушілердің тізімі 
құрылды, барлығы 900ден астам кә
сіпорын. Мәліметтер Астана, Алматы 
және Шымкент әкімдіктеріне көкө
ністерді жеткізу келісімдерін жасау үшін 
берілді, – дейді Ербол Тасжүреков.

Ал Сыр өңірінде азықтүлік бағасы, 
оның ішінде көкөніс бағасының көр
сеткіші басқа аймақтарға қарағанда 
әлдеқайда тұрақты. Жергілікті билік 
те алдағы уақытта бақша өнімдерінің 
бағасы тұрақты болатынын айтады. 

Бұлай пайымдауға негіз бар. Бүгінде  
ауыл тұрғындары өздерінің ауласына 
немес шаруа қожалықтар дайындап 
берген арнайы жерлерге бақша дақыл
дарын егуді әдетке айналдырған. Мә
се лен, былтыр ау данда жеке тұрғындар 
тарапынан картоп, көкөніс және 
басқа да бақша дақылдарын егуге 
500 гектар жер б өлінген. Сол жерге 
921 отбасы 217,3 гектар картоп, 63 
гектар көкөніс, 219,7 гектар басқа да 
бақша дақылдарын еккен. Осылайша 
жалағаштықтар ең бек тің арқасында 
қыстық азығын жинап алған болатын. 

Биыл да бұл үрдіс жалғасын тап
пақ, тіпті бөлінетін жер көлемі де был 
тырғыдан көп екен. Ал шаруа қо жа
лықтар былтыр 75 582 центнер картоп, 

190022 центнер көкөніс және 283 824 
центнер басқа да өнім алған. 

Өздеріңізге белгілі, жергілікті ша
руа адамдары өзінің өнімдерін жәр
меңкеге әкеліп, қолжетімді бағада 
сау  далауды үрдіске айналдырған. Мә
селен, аудандағы «ЕрӘлі» ШҚ бұл 
мақ сатта былтыр картоптың 1 келісін 
120 теңгеден, сәбізді 125 теңгеден 
сатты. Мұнан бөлек аудан бойынша 
«Бай қоңыр» әлеуметтік кәсіпкерлік кор
порациясының тұрақтандыру қо рын
дағы өнімдері жылжымалы жәр меңке 
арқылы тұрғындарға төмен ба ға мен 
ұсынылуда. Бұл шаралар да баға ның 
тұрақтауына сеп болады.

Жандос МАХМҰТҰЛЫ

Азық-түлік бағасы бақылауда ма?
Соңғы жылдары елімізде 

азық-түлік бағасының күрт 
қымбаттауы тұрғындарды 
алаңдатқаны рас. 
Атқарушы билік әлеуметтік 
маңызы бар азық-түлік 
құнын мемлекеттік 
қолдау тетіктері арқылы 
төмендетуге тырысқанымен, 
қымбатшылықтың қарқыны 
қайтпай тұр. Осы ретте 
Үкіметте вице-премьер 
Серік Жұманғариннің 
төрағалығымен өткен 
кеңесте әлеуметтік маңызы 
бар азық-түлік өнімдерінің 
бағасына қатысты жағдай 
қаралды.

Бәрекелді!

Жолың болсын, 
жас түлек!

Өткен аптада аудандағы барлық 
білім ошақтарында бітіруші түлектерге 
аттесттат тапсыру рәсімі өтіп, үлкен  
өмірге шығарып салды. 11 жыл бойы 
білім нәрімен сусындап, білім ордасын 
тәмамдаған 420 түлек үлкен өмірге 
қанат қақты. Аудан орталығындағы 
қоғам қайраткері Темірбек Жүргенов 
атындағы №123 мектеп-лицейінде өткен 
аттестат тапсыру рәсіміне аудан әкімінің 
орынбасары Ғани Сүлейменов қатысып, 
мектеп бітірушілерге сәттілік тіледі.

– Бүгінгі күн, ертеңгі тарих. Сіздер үлкен өмір атты 
ұзын жолдың ал ғаш қы баспалдағын аттап, алдағы биік 
сатыларына қадам басқалы тұр сыздар. Әрқайсыларыңыз 
ертеңгі ел  дің тұтқасын ұстар жалынды жас тар сыздар. 
Сіздердің тәуелсіз елі міз дің өсіп өркендеуіне үлес қосар, 
туған жердің даңқын асқақтатар білікті ма  ман иесі 
болуларыңызға ті лектес пін. Жаңа өмірге басқан қадам
да ры ңыз сәтті болсын, – деп ізгі лебізін біл дір ген аудан 
әкімінің орынбасары Ғани Сүлейменов жас түлектерге 
сал та нат ты түрде аттестат табыстады. 

Айта кетейік, биылғы жылы елі мізде 11 сыныпты 186 
мың тү лек аяқ  тады. Оның ішінде 7 420 оқушы «Алтын белгі» 
белгісімен марапат талған. Ал 13 727 түлек жалпы орта білім 
туралы үздік аттестат алған. Ал аудан бойынша биыл 6 990 
оқушы оқу жылын аяқтаса, 420 түлек алтын ұя мек тебімен 
қоштасты. Оның ішінде 396 оқушы Ұлттық бірыңғай тес ті
леу ге қатысты. Аудан бойынша 18 оқушы «Алтын белгіге» 
аяқтап, 43 оқушы «Үздік аттестат» иеленді. 11 жыл бойы 
алған білімі сыналатын ҰБТның бірінші мүмкіндігінде 
№114 орта мектептен Нейла Нәрікбай 127 балл, Рамазан 
Бақтиярұлы 120 балл, Ә.Оңал баев атындағы №117 орта 
мек  тептен Ақнұр Қоңтай 127 балл, Т.Жүргенов атындағы 
№123 мектеплицейінен Алмассұлтан Айнабек 130 балл, 
ӘлФараби атындағы №201 мектеплицейінен Назерке 
Қарғабай 122 балл, Даниял Русланұлы 128 балл жинап, 
аудан мерейін үстем етті.

Шара барысында мектеп бітіруші түлектер ұстаздарына 
алғыстарын ай тып, олардың артқан сенімдерін ақ тауға 
тырысатындықтарын жеткізді. Сал танатты шара одан әрі 
мектеп бі тіруші түлектердің концерттік бағдар ла масымен 
жалғасты.

«ЖЖ» ақпарат

Брифинг

Сенбілік

Әр апта сайын жаппай сенбілік 
ұйым дастыру – аудандағы тазалықты 
сақтап қана қоймайды, адам денсау
лығына, таза ауа жұтуға да өз септігін 
тигізеді. Жастардың да қалауы таза 
Жалағаш болғандықтан, сенбілікке шы
ғатын ерікті жастар да жетерлік.  

– Сенбілік – бұл ұжымдық рухты, 
бі регейлікті, ауызбіршілікті көрсететін 
керемет шара. Ауданда әр аптада 
жап  пай тазалық жұмыстары жүргізіліп 
тұрады. Әр тұрғын бір адамдай атса
лысуда. Осының арқасында болар, 
ау данымыздың әр көшесі едәуір таза. 
Бүгін сенбілікке шығып, талдарды әктеп, 
айналаны сыпырып, қоқыстарды жинап 
жатырмыз. Әр адам сенбілікке кішкене 
де болса атсалысып, үлесін қосса, 
тазалыққа деген жауапкершілігі де арта 
түседі. Жанға рахат, көңілге шаттық 

сыйлайтын тазалық шараларына ал
дағы уақытта да аудан тұрғындары 
белсене қатысса, нұр үстіне нұр болар 

еді, – деді әр сенбілікте белсенділік та
ны татын Болат Аққасынов.

Рас, тазалық әр адамның өзінен 
басталуы тиіс. Өз ауласын тазартып, 
абаттандыруға көңіл бөлсе ауаны да 
тазартып, ауданды да көркейтуде үлес 
қосар еді. «Тазалық – табалдырықтан 
басталады» демекші, қоршаған орта
ның тазалығына жауапкершілікпен қа
рау – әрбір азаматтың басты міндеті. 
Та залықты жанына серік еткен кент 
тұр ғындары сенбілікте жабайы шөп
терді шауып, қураған талдарды кесіп, 
аяқ су жүретін арықтарды тазартты. 
Со нымен қатар, аудан бойынша меке
мелер мен аллеялардың сыртқы қор
шау ларын, орындықтарын сырлау, тал
дар мен бордюрларды әктеу, парктер 
мен аллеяларды тазалау жұмыстары 
жүр гізілді. Жалпы 18 тоннаға жуық күл

қоқыстар жиналып, белгіленген орын 
дарға шығарылды. Жиналған қо қыс
тарды шығаруға Жалағаш кенті және 

ауылдық округтер бойынша шаруа 
қо  жалықтардың техникалары жұмыл
дырылды. Айта кету керек, аймақта 
мұн дай тазалық жұмыстары көп жыл
дар бойы тұрақты түрде жүргізіледі.

– Қазір тазалықты сақтауда бәріміз 
бір кісідей араласып жатқанымыз рас. 
Бірақ өкініштісі сол еңбекпен жинал
ған көшелерден бос, иесіз жүрген 
жануарларды көреміз. Оларды жайы
лымға қараусыз жібереді. Иә, төрт тү
лікті асырау қанымызға сіңген шаруа 
шылықтың түрі екені белгілі. Алай  да 
иесіне тапсырып, жайылымдар ға 
тура баруын қадағалау қажет. Себебі 
жануарларды бос жіберу  кент та за  лы
ғына немқұрайлық таныту болып табы
лады. Жануарлар қараусыз жүргеннен 
кейін аллеяларда, парктерде, тіпті 
ор талық алаңға да кіріп, тазаланған 
орындарды бүлдіріп кетеді. Халық бо
лып тазартқан ауламыз қайта бүлініп, 
шашылып қалмаса екен деймін. Әр 
адам тазалықты сақтауды, аудан жағ
дайын жақсартуды өз міндеті, парызы 
етіп алу қажет. Сонда мұндай жағ дай  
болмас еді, – дейді Алтынай Омарова.

Расында «адамның жануардан 
бас ты айырмашылығы санасында» 
де  мекші, қараусыз жүрген жануарлар 
оны түсінбесе де, иелері түсінуі қажет. 
Мә селен, сиыр, ешкілердің көзіміз кө
ріп жүрген қоқыс салатын жәшіктерді 
төңкеруі, шөптерді шашып, өсіп тұрған 
ағаштарды бүлдіруі жалпы көше бойын 
ластауы сынды жағдайлар біріншіден, 
табиғат ластайды, екіншіден, кенттің 
таза тұруына кедергі келтіреді. 

Бауыр жан атамыз «тәртіпсіз ел 
бол  майды, тәртіпке бас иген ел – құл 
бол майды» демей ме? Әр адам осы 
тәртіпті өзінен, отбасынан бастаса 
бәрі ойдағыдай болады, аудан да көр
кеюіне қосқан үлесі болар. Тұрған 
жері міздің тазалығына, келбетінің көр
кеюіне атсалысу – әрбір тұрғынның 
мін деті. Тазалық ұғымы қоқыстарды 
жи наған жерде емес, шашпаған жерде 
қалыптасады. Сондықтан керексіз зат
ты қоқыс жәшігіне емес, жерге тас тар 
алдын  ойланайық! 

Ақнұр АЛТЫНБЕК

Тазалық табалдырықтан басталады
Өткен аптада Жалағаш кенті және ауылдық округтерінде 

жаппай сенбілік шаралары ұйымдастырылды. Сенбілік 
жұмыстарына аудан бойынша меншік нысанына 
қарамастан барлық 125 мекемеден 1150-ге жуық адам 
қатысып, 16 дана техника жұмылдырылды.

Аудандық тарихиөлкетану музейінде әкелер күніне орай 
«Әке – шаңырақ тірегі» атты мерекелік кеш өтті. Салтанатты 
шараға аудан әкімінің орынбасары Ғани Сүлейменов 
қатысып, барша әкелерді мерейлі мерекемен құттықтады.

– Бұл күн – асқар тау әкелерді ардақтайтын, отбасы 
құндылықтарын ұлықтайтын ұлағатты мереке. Әке, ата 
ұғымы біз үшін киелі, қасиетті. Себебі ұрпақ тәрбиесінде 
де әкенің айырықша орны бар. Бала анасынан мейірім мен 
махаббатты, жан шуағын алса, ерлік пен батылдық, мәрттік 
пен азаматтық, жігіттік, намысшылдық сияқты қа сиет  терді 
әкесінен алады. Біз отбасы құндылықтарын сақ таймыз, 
нығайтамыз десек қоғамдағы әке мен ананың айы рықша 
орнын әрдайым назарда ұстауымыз қажет. Сіз дерді алдағы 
уақытта да ұрпақтарыңызға үлгілі, өнегелі тәрбие беріп, 
еліміздің жарқын болашағына өз үлесіңізді қо сатындарыңызға 
сенемін. Барлық әкелерді бүгінгі мере кемен құттықтай отырып, 
отбасыларыңызға аманшылық, ден деріңізге саулық тілеймін! 
Әрдайым парасат биігінде бо лыңыздар, – деді аудан әкімінің 
орынбасары. 

Одан әрі салиқалы ұрпақ тәрбиелеп, отбасының үлгілі 
тірегі болып жүрген әкелер аудан әкімінің Алғыс хатымен 
ма рапатталды. Олардың қатарында ұлқыздары биік бе
лестерді бағындырып, ұрпақ тәрбиесінде өзіндік орны бар 
үлгілі әкелер Әділхан Жалғасбаев, Таңсықбай Зәуребаев, 
Қасымхан Айдархан, Салам Мажиев, Әділхан Құлтас, Ораз
бай Оспанов, Қыдырәлі Бекетов, Ербол Әділбеков, Данабек 
Танибаев, Болат Асқарбаев, Алтынбек Сыдықов мерейлі 
мерекеде марапат төрінен көрінді.

Мерекелік шарада аудан ардагерлері мен қоғамда өзін
дік орны бар үлгілі әкелер отбасы институтын ны ғай ту, от
басылық құндылықтарды дамыту бағытында сөз қозғап, 
ме рекелік лебіздерін білдірді. Шара соңы аудан өнер паз да
ры ның концерттік бағдарламасымен қорытын дыланды.

«ЖЖ» ақпарат

Әке – шаңырақ тірегі
Әкенің ұлға беретін тәрбиесін басқа әке, не басқа 

институт бере алмайтынын қазақ халқы әуелден білген. 
Әкенің ісі – ұлға өнеге. Сондықтан «Әке көрген – оқ жонар» 
дейді бабаларымыз. Әкенің қоғамдағы беделін, рөлін 
арттыру үшін елімізде «Әкелер күні» мерекесі маусымның 
үшінші жексенбісінде аталып өтілуде. Былтыр енгізілген бұл 
мереке елімізде отбасы құндылықтарын насихаттап, әкелер 
институтын нығайтуда маңызды қадам болды. 

Спикер аталған дерт жұқтырған 
кезде пайда болатын аурулар қата
рында жыныс сүйелдерінің пайда 
бо луы, тыныс алу жолдарының 
па  пиллома тозының дамуы, ісік 
про цесінің дамуымен жыныс мү
ше лерінің зақымдануы барын ай
тады. Сондайақ ол көбі аурудың 
клиникалық көрінуінсіз па  то генді 
тасымалдаушы бола ала ты
нын жоққа шығармайды. АПВны 
адам өмірінде қайталап жұқ   ты
руы да мүмкін екен. Өйткені бұл  
инфекциядан айыққандардың бар
лы ғында вирусқа төзімділік қа
лыптаса бермейтін көрінеді. Көбіне 
аурудың клиникалық белгілері 
ерте кезеңдерде пайда болмайды. 
Әдетте алғашқы белгілері қозды
ратын факторлардың әрекетінен қа
лыптасады екен.

Онкогенді қаупі бар HPV 
штамда рына жоғары онкогенді 
қауіпті және төмен онкогенді қауіпті 
штамм дар жатады. Вирустардың 
төмен онкогенді штамдары денеде 
сүйел дер мен тері папилломаларын 
қа лыптастырады. Вирус штаммда
ры ның жоғары онкогенді түрлері 
аногенитальды аймақта, әйелдерде 
жатырмойнында, ерлерде жыныс 
мүшесінде кондиломалардың пай
да болады. Ағзаға вирустың 16, 
18, 31, 33 типті штамының ұзақ 
уақыт әсер етуінен жатырмойны 

дис плазиясына және одан да ауыр 
ауруға, яғни жатырмойны обырына 
әкелуі мүмкін.

Ағзада жоғары онкогендік қаупі 
бар бұл дерт болса да, онко ло гиялық 
патология әрдайым дамы майды. 
Сондықтан ауданның бас санитары 
диагностикалауға тәжі рибелі 
дәрігерлерге уақытылы көріну 
дұрыс деп есептейді. Сондайақ 
уақытында тағайындалған ем адам
да ешқашан папиллома ви ру сының 
қауіпті клиникалық көріністерінің 
пайда болуына мүмкіндік бермейді.

Дерттің жұғу жолдарына кел
сек, аталған кесел тұрмыстық бай
ланыс, жыныстық қатынас және 
вертикальды жолмен беріледі. Жұқ
тырған кезде вирус эпителий жа
сушаларына еніп, бөліну процесін 
бұзумен әртүрлі аурулардың дамуын 
белсендіреді. Негізінен, вирус несеп
жыныс жүйесінің органдарына және 
аноректалды аймаққа әсер етеді. 
Әйелдер мен еркектер патогенді 
бірдей жұқтырады. 

– Негізгі берілу жолы – жыныс
тық қатынас. Әдетте адам папил
лома вирусы алғашқы жыныстық 
қатынастан кейін жұғады, бі рақ ин
фекцияның басқа жұғу жол дары 
да анықталған. Мәселен, верти
кал ды жолына келсек, жұқтырған 
әйел дің босану жолы арқылы 
өту кезінде туған нәрестеге жұ

ғуы мүмкін. Аутоинокуляция, яғни 
эпи ляция немесе қырыну ке зін
де өзөзіне жұқтыруы мүмкін. Тұр
мыстық байланысқа келсек, адам 
папиллома вирусы қоршаған ор
тада біраз уақыт өмір сүре береді. 
Сондықтан оларды қоғамдық 
орын дарға, яғни монша, спорт зал, 
бас сейнге және басқа да орын
дарға барғанда жұқтыруы мүмкін. 
Байланыс инфекция терідегі 
немесе шырышты қабаттардағы 
жара беті арқылы жұғуы мүмкін. 
Бұл жыныстық – инфекцияның жұ
ғуы ның ең көп таралған жолы. Кез 
келген адам  вирустық инфекцияны 
жұқтыруы мүмкін. Сондықтан оның 
алдын алған әлдеқайда тиімді, – 
дейді спикер. 

Инфекцияның негізгі көріністеріне 
келсек, папиллома вирустық ин
фек цияда ұзақ уақыт бойы кли
ни калық көріністер болмауы мүм
кін. Аурудың инкубациялық ке зеңі 
бірнеше жылға созылып, науқас
тың вирустың әртүрлі түрлерін 
жұқтыруы ғажап емес. Тек қоз ды
рушы факторлардың әсерінен АПВ 
инфекциясының белгілерін бай
қауға болады. Көп жағдайда 12 
жыл ішінде бұл инфекциядан өз ді
гінен жазылуға мүмкіндік бар. Бірақ 
кейбір науқастарда патология со
зыл малы түрге ауысады. 

Гүлзираш Айымбетова,

аудандық санитариялық-эпидемиологиялық бақылау басқармасының басшысы:

Дерттің алдын алған әлдеқайда тиімді

Адам папилломасы вирусы 200-ге жуық түрді қамтитын тұқымдас 
вирустарға жатады. Кейбіреулері адам денсаулығына салыстырмалы түрде 
қауіпсіз, басқалары онкологиялық процестің дамуын белсендіре алады. 
АПВ – сыртқы жыныс мүшелерінің аурулары арасында ең көп таралған 
және агрессивті патология. Вирус көмей мен ауыз қуысының, тікішектің, 
вульваның және қынаптың, жатыр мойнының қатерлі ісігінің дамуын 
қоздырады. АПВ инфекциясы ұзақ уақыт бойы симптомсыз болып,  ауыр 
зардаптарға әкелуі мүмкін. Сондықтан оның алдын алған әлдеқайда тиімді. 
Биыл күздің алғашқы айында еліміздегі 11 жасар қыздар аталған дертке 
қарсы егіледі. Кейін, яғни араға алты ай салып, олар екінші рет вакцина 
қабылдайды. Бұл туралы БАҚ өкілдерімен өткен брифингте аудандық 
санитариялық-эпидемиологиялық бақылау басқармасының басшысы 
Гүлзираш Айымбетова мәлімдеді.

– Жыныс сүйелдері дененің 
барлық жерінде болады, бірақ кө
біне жыныс мүшелерінің терісі мен 
шырышты қабығында кез де седі. 
Папилломалар онкогендік потен
циалдың төмендігімен сипатталады. 
Олар сирек қатерлі ісікке айналады, 
әдетте науқасқа ыңғайсыздық 
туғызбайды. Тегіс кондиломалар өзіне 
тән құрылымға ие, зардап шеккен 
органның шырышты қабығының 
бе тінен шықпайды. Мұндай папил
ломалар жоғары онкологиялық по
тенциалға ие. Сондықтан мұқият 
диаг ностикалауды қажет етеді. 
Әдетте олар қынаптың, уретраның, 
жа тыр мойнының қабырғаларының 
шырышты қабатында орналасады. 
Кондиломаның табиғатын диагнос
тикалау үшін биопсия қажет. Қа
терлі ісік патологиясының да муына 
себеп болатын «А» типті жасу
шалардың болуы жиі кездеседі. 
Мұқият бақылауды, қажет болған 
жағдайда хирургиялық түзетуді 
талап етеді. Патологияның әртүрін 
дәрігер мұқият бақылауы керек. 
Онкологиялық процестің даму қаупін 
азайту үшін терідегі және шырышты 
қабаттардағы мұндай өсінділерді 
алып тастау керек, – дейді ауданның 
бас санитары.

Спикер «Бұл дерттің алдын 
алу үшін қайтпек керек?» деген 
сауалы мызды да жауапсыз қалдыр
мады. Маман кеңесіне жүгінсек, 
тосқауыл контрацепциясын қолдану 
жеңіл, қолжетімді, бірақ әрқашан 
инфекциядан 100 пайыз қорғай 
бермейді. Науқас тіпті зақымдалған 
теріге тиген кезде де вирус жұқтыруы 
мүмкін. Мерзімді профилактикалық 
тексерулер де маңызды. Мәселен, 
қыздар гинекологиялық тексеруден 
тұрақты түрде өтуі керек. Осылай 
аурудың алғашқы белгілерін анық
тап, оны емдеуді уақытылы бастауға 
болады екен.

Гүлзираш Айымбетова бұл дертті 
ауыздықтаудың тиімді тетігін тағы 
да вакцинаға әкеліп тіреді. Оның 
сөзінше, дертті ауыздықтауда екпенің 
маңызы жоғары екен. 

– Вакцинация – тиімді және ың
ғайлы профилактикалық әдіс. Вак
ци нация ерлерге де, әйелдерге де 
жасалуы мүмкін. Ғалымдардың пі
кірінше, 1113  жас аралығындағы 
қыз дарды вакцинациялау жатыр
мойны обырының даму қаупін 100 
пайызға жуық төмендетеді. ҚР 
Денсаулық сақтау министрлігінің 
мәліметінше, биыл қыркүйектен 
бастап 11 жа стағы қыздарды АПВға 
қарсы егу жоспарлануда, – дейді ол.

Ақнұр АЛТЫНБЕК

Бұл тек Қазақстанда емес, дүниежүзінде де кездесті. 
Жоғарыда айтып отырған ауруларымыздың барлығы 
екпемен (вакцинация) басқарылатын аурулар. 1980 
жылдары дүниежүзі бойынша шешек (оспа) ауруы мүлде 
жойылды, оған себеп – екпе. Осындай аурулардан 
қорғанудың басты жолы 95100 пайыз алдын ала екпемен 
қамту екені дәлелденген. Сондықтан елімізде бұл жағдай 
жолға қойылған.

Қазақстанда профилактикалық екпе егудің ұлттық 
күнтізбесі бойынша 14 жұқпалы аурудың түріне қарсы 
екпе тегін жүргізіледі. Қалған тұмау, менингит сияқты 
жұқпалыларға қарсы екпелер ақылы түрде жүргізіледі. 
Алайда, жүкті әйелдерге, жиі ауыратын адамдарға, 
науқастармен жиі қарымқатынас жасайтын медицина 
қызметкерлеріне тұмауға қарсы, сонымен қатар, оба, іш 
сүзегі, күйдіргі, құтырма сияқты ауруларға қарсы екпе 
халықтың қауіп төндіретін контингенттеріне тегін жүргізіледі. 
Біздің елге келетін екпенің барлығы да Дүниежүзілік 
денсаулық сақтау ұйымының сертификатымен, 
рұқсаттарымен келеді. Әрбір келген вакцинаны бірнеше 
айдан бастап, бірнеше жылдар бойы зерттеп, оның 
қауіпсіздігі тексеріледі. Мұндай мүмкіндік кез келген елде 
жоқ.

Жалпы екпе салғаннан кейін ағзада сол ауруға 
қарсы арнайы антиденелер пайда болады. Қорғану 
антиденелерінің нәтижесінен баланың дене қызуы көтеріліп, 
ине салған жері қызаруы мүмкін, бала мазасызданып 
жатады. Бұл алғашқы күндері ғана болады. Сондықтан 
одан қорқудың қажеті жоқ. Қалай десек те, бастысы, екпе 
баланы сол аурудан қорғайды. Ал дінге келетін болсақ, 
«ислам шариғаты балаға екпе егуге қарсы» деген пікірдің 
қате екендігін теолог ғалымдарымыз да мойындап отыр. 
Өйткені қажылар Меккеге қажылыққа барардың алдында 
түрлі ауруларға қарсы екпелерді қабылдайды. Сондықтан 
екпенің (вакцинациялаудың) негiзгi мақсаты – ол адам 
ағзасында иммунитет пайда болу арқылы жұқпалы 
ауруларды қабылдауға қарсы тұру. 

Екпе жасаудың маңыздылығын бағалауда әрбiр атаана 
мен жалпы қоғамда толық түсiнiк болуы қажет. Жұқпалы 
ауруларға қарсы күрестегі бірденбір құрал халықты 
егумен толық қамту екенін жұртшылықтың жаппай түсінуі 
маңызды.

Гүлжазира ЖАЛҒАСОВА, 
аудандық санитариялық-эпидемиологиялық 

бақылау басқармасы басшысының орынбасары

Екпенің пайдасы мол
Несін жасырамыз ауданымызда балаларына 

жұқпалы ауруларға қарсы профилактикалық екпе 
салдырмай, бас тартып жүрген ата-аналар бар. 
Екпе жайлы қазіргі таңда барлық ата-аналардың 
хабары бар. Алайда баланы егуге алып келген 
кезде әртүрлі сенімсіз жағдайлар туындайды. 
Бұл сенімсіздіктің өз себебі бар. Өйткені қазіргі 
таңда балаларымызда екпе арқылы қорғайтын 
жұқпалы аурулар мүлдем кездеспейді. Осыдан 30-
40 жыл бұрын ата-аналарға қызылша мен күлдің 
(дифтерия) қауіптілігі жайлы айтудың қажеті 
болмады. Ал көкжөтелдің ауыр жөтелі әрбір қала 
мен ауыл ауласынан естілетін. Сал ауруының 
ауыр асқынуы болып табылатын мүгедектіктен 
қорқыныш әрбір ата-ананың көкейкесті мәселесі 
болды.



3№48 (10038) 18/06/2024

қоғам
Тарих

Кеңес

Әдетте дабылмен көтерілген олар 
көлік құралжабдықтарымен БТБ өтіп, 
орман арасындағы №1 негізгі ұшуату 
алаңына жетіп, іске кірісетін. Бұл жолы 
жағдай басқаша болды. Дабыл тоқтап, 
тұрақ алаңында барлық жауынгерлік құрам 
сапқа тұрғызылып, бөлім командирі ұрыс 
жағдайына негізделген кезекті ядролық 
қондырғыны атып сынау мақсатында ұзақ 
мерзімге іссапарға аттанатындарын және 
бұл оқу жаттығуда бірнеше тік тұмсықтарды 
солтүстік мұзды мұхит аймағына, нақтырақ 
айтқанда, «Жаңа жер» аралындағы ядро
лық сынақ алаңында атылатынын, сон дай
ақ «Бостандық аралынан» жа уын   герлік 
тапсырмаларды орындап қай та  рылған ра
ке таларды ядролық сынақ по  ли гон дарында 
жойыпжару жұмыстары жүр гізілетінін, бұл 
тапсырмалар құпия жүретінін әскери тәр
тіппен қысқа әрі нұсқа жеткізді.

Бұл – Отан қор ғаудағы мемлекеттік 
тапсырма. Осы тап сырмаларды орындау 
жоғары жақтан біздің бөлімге жүктеліп отыр. 
Мен бұл жауапты тапсырманы бөлімнің 
бірінші құрамына орындауды бұйырдым. 

– Іске сәт, жиналыңдар, түнде 
«Жусалай» теміржол бекетінен жүктеліп 
аттанатын боласыңдар, – деді. 

Олар іске кірісіп, сол түні үлкен әскери 
тіркеме жүріп кетті. Бағыты шығыс жақ, 
бір апта жүріп, Астархань бағытындағы 
теміржол бойындағы шағын Ахтуба 
бекетіне таң алдында жеткен Рүстемдердің 
тіркемесін шағын тепловоз даланы қуалай 
тартылған теміржолмен ұшы қиыры жоқ 
сүреңсіз сары далаға қарай тарта жөнелді. 
Келесі күні сәскеде бұлар сонғы нүктеге 
жетіп тоқтады. Бұл соғыс жылдарында 
салынған алғашқы атом қаруларының түрлі 
қуаттағы қондырғылары сыналған Капустен 
Яр ядролық полигонның ауласы болатын. 
Құрама палаткаларын тігіп, қондыр ғы
ларын орнатып, далалық әскери өмірін бас
тап кетті. Күнітүні жатпай қырыпжоятын 
қаруларды қолдану және одан қорғанудың 
тәсілдерін игеріп, оқужаттығу жұмыстары 
соғыс жағдайына жақындалған түрде жүріп 
жатты. 

Үздіксіз бір ай дайындықтан кейін бөлім
ше «Нағыз денені» ракетаны Мәскеуден 
кел ген мемлекеттік комиссияның алдында 
атыпсынау жаттығуын өткізді. Атыпсы нау 
жаттығулары өте жоғары деңгейде көр
сетілген, барлығы талапқа сай өтіп, ядролық 
тік тұмсық арада отыз бес минут өткенде 
«Жаңа жер» аралындағы белгіленген 
нысанаға ауытқусыз дәл түсіп, Рүстемдерді 
үлкен қуанышқа бөлеген болатын.

Оқужаттығудың қорытындысы мен Рүс
тем партия мүшелігінің кандидатына қа
былданып, атаанасына бөлім командирі 
алғыс хат жолдап, еліне қысқа мерзімге 
демалыс берген еді. Бұл мезгіл тамыз 
айының алғашқы күндері болатын. Әскери 
қызметте бір жарым жылдай болған Рүс
темнің әкешешесі, туғантуыстарымен қа
уышып, мауқын басқан санаулы күндер де 
аяқталды. Жусалы стансасынан Сырдың 
төрт қауынын, тор қапшыққа салып алып, 
«АлматыМәскеу» пойызымен Литва еліне 
жүріп кетті. 

Ауылдағы алған әсерімен, жастық шақ
тың қиялымен келе жатқан Рүстемнің 
көңілкүйі көтеріңкі. Ұйықтап кеткен екен, 
түн ішінде купеге дабырлаған кісілердің 
даусынан оянған ол ірі денелі орта жастағы 
полковникті, екі төменгі шенді офицер қол 
жүктерін көтеріп кіріп, бос тұрған төменгі 
орынға орналасып, үлкен шендіге сәтті 
сапар тілеп, көрсеткен құрметі аз болғандай, 
бір құтыны ашып, соғыстырып қоштасты. 
Олардың ісәрекетін бақылап жатқан 
Рүстемде тілге келіп: – Жодас полковник, 
бұл қандай қала? – деп сұрады. 

– Бауырым, бұл – Саратов қаласы, – 
деп көңілді жауап берді.

«Қайда барасың?» деп ол да сұрақты 
төтесінен қойды. Рүстем өзінің Литва 
ССР Каунас қаласында әскери қызмет 
атқаратынын, елінен керекті демалыстан 
келе жатқанын айтқанда, полковник те 
қуанып: – Өте жақсы, Мәскеуге дейін маған 
қыз мет жасайсың, – деп өзінің қорғаныс 
ми нистрлігінде қызмет атқаратынын, ісса
пардан келе жатқанын айтып, әңгімелері 
жа расып кеткен еді.

– Жарайды солдат, демалайық, жол 
ұзақ, ертең әңгімемізді жалғастырармыз, – 
деп өзінің шаршағанын айтып үлкен шенді 
ұйқыға кетті.

Ертеңіне ұйқыдан тұрған бұлар жуынып
шайынып бола бергенде, полковник «сен 
ана қол қалтаны аш, барын үстелге қой» деп 
сыпайы бұйырған. Қол қалта толы тағамдар, 
пісірілген тауық еті, шұжық, шошқаның 
салысы дейсің бе, тіске басардың бәрі де 
осында екен. Екінші жәшікте ішімдіктің не бір 
түрі көз тартады. Осыларды көрген Рүстем 
бұл кісінің іссапары жақсы өткенау деген 
ойға келді. Түнде жүзін дұрыс көре алмаған 
Рүстем үлкен кісінің түр әлпетіне назар 
салды. Полковниктің келісімі келген, жылы 
жүзді, әскери адамнан дәрігерге не ғалымға 
ұқсайтындай.

Үстелге қойылған тағамдарды ала бас
та ған қожайын «армян конягінен құй» деп 

бұйырды. Шағын ыдыс болмағасын Рүстем 
орыс стақанының ортасына дейін құйып, 
үлкен кісінің алдына қойды.

– Неге өзіңе құймайсың?
– Жолдас полковник, мен ішпейтін едім.
– А, как так, что ты за солдат?
Рүстем де өз жағдайын айтып, ішімдік 

пен жастайынан әуес болмағанын, оның 
үстіне дін жолын ұстаған әкесінің жат 
әдеттен аулақ болуын қалағанын айтып, 
полковникке біраз мағлұмат бергенде ол да 
түсінгендей болды.

– Арақты, жалпы ішімдікті мұсылман 
халқы орыстардың атасының асы деп атай
ды. Менің өмірім әскерде өтіп ке леді. Қызмет 
бабымен Ташкент, Са марқанд, Душамбе, 
Ленинск т.б Орта Азия қалаларында 
болдым. Олжақтың халықтарының 
әдетғұрпын жақсы білемін. Біздің ұлы 
қолбасшымыз Суборовтың «орыс солдаты 
моншадан кейін бұтындағы шалбарыңды 
сатып, жүз грам іш» дегеніндей, мен де 
іссапардан көтеріңкі көңілкүйде келе 
жатқан соң аздап алып келе жатқанымғой, 
бізде мұндай мүмкіндіктер бола бермейді, 
аржағын өзің түсінесіңғой, – деді 

Полковник нағыз ақкөңіл, кеңжүректі 
адам екен. Түрлі ұлттардың өкілдері мен 
кездесуі, сол елдің халқы туралы, салт
дәстүрі жайлы мағлұмат білетінін білдіріп 
отырды. Әсіресе біздің өңірде қызмет 
атқарған жылдары Сырдариядан балық 
аулағанын, киік етінен қуырдақ жасағанын, 
қызықты әңгімелерін айтып, ертеңіне түсауа 
Мәскеуге де жеткен еді. Сыртқа шығуға 
жиналып, жүк салғыштан, қауындарын ала 
бастағанда көзі түскен үлкен кісі: – Да это 
действительно қауын, – демесі бар ма? 

Ол өзінің біздің аймақта қызмет атқарған 
жылдары Сыр бойының қауындарын Мәс
кеуге ала келетінін, достарына сыйға тар
татынын  айтып, «бір қауыныңды сат» деп 
қолқа салды. Рүстем де дәмдес болған 
үлкен шендінің көңілін қимай бір қауынын 
бергенде, ол балаша қуанып, рахметін 
жаудырып қоштасқан еді. Осы сәтте 
Рүстемнің ойына бір ағасының «Берсең 
орысқа бер, ол сені өмірі ұмытпайды» 
деген сөзі есіне түсті. Осы әңгіме үстінде 
Рүстем «Жаманның ақылы түстен кейін 
енеді дегендей, сондай кісімен қоштасарда 
деректерін алмағаныма өкінемін» деген 
болатын. 

Соғыстың алғашқы жылдарында эва
куациямен келген бір отбасының ауылда 
Әбдір деген әкеміздің үйінде біршаңырақтың 
астында тұрып, шешеміз босанғанда әл гі 
орыс әйел босандырып алып, атын Орыс
бай деп қойып, «өкіл шеше» бол ғанын, 
кейін Мәскеуге кеткеннен кейін де қатынасы 
үзілмей баласының жылдық киімкешегі, 
оқу құралы «өкіл шешесінің» мойнында 
болғанын көзіміз көрген еді. «Жақсыдан 
шарапат» дегендей, сол туыс тық байланыс 
Орысбай мектепті бітіргенше үзілмей тұрды. 
Орысбай «Мені Мәскеудің Мемлекеттік 
Ломаносов атындағы университетке 
түсірмекші болды. Бірақ қарт әкешешем 
«орыс» болып кетесің деп жібермей қойды, 
кейін қатынасымыз үзілді» деп отыратын.

Қазан вокзалынан метроға отырып, 
Беларус вокзалына жетіп, жол құжаттарын 
реттеп, перонға шыққан Рүстем «Москва
Калининград» пойызының жүретініне әлі 
біраз уақыт бар, шеткі орындықтардың 
біріне отырып, жолаушыларға көз салып 
отырғанда төртбес кісінің ортасында 
қолпаштаумен өтіп бара жатқан орта 
жастағы сары қарын, келісімі келген әйел 
Рүстемнің жанына кілт тоқтап: – Жас жігіт 
мына қауын қай жерден? – демесі бар ма.

Қасындағы кісілердің де назары 
Рүстемге ауғанда қысылып, аузына сөз 
түспей: – Қазақстан, Қызылорда облысының 
қауыны, – деді. 

– Васили Иванович, мен Орталық Азия 
рес публикаларында, Бұхара, Ферғана, 
Чар жау т.б жерлерде ғылыми жұмысыма 
бай ланысты жиі болдым. Ал солардың 
ішін де Сырдария өзенінің жағалауындағы 
ал қаптарда егілетін қауындар биологиялық 
жағынан таза сақтауға, тасымалдауға 
төзім ді келеді. Егер мына жігіт бір қауынын 
сатса, форумға қатысушыларға біздің 
елдің тамақ өнеркәсібінің игерілмей жатқан 
мүмкіндіктерін баяндар едім, – деді әлгі 
әйел. 

Васили Иванович те «бұл кісінің үлкен 
ғалым екенін, шетелге халқаралық форумға 
өз саласы бойынша бара жатқанын айтып, 
апайдың тілегін орындауды өтінді. «Мен де 
Сыр қауынына айтылған мақтауды естіп, бір 
қауынымды ұсындым. Олар бәрі жабылып, 
іздегендері көктен табылғандай, рақметін 
айтып, қолымды қайтақайта қысып 
қоштасты, жастығым ба, ынжықтығым ба? 
Өздері ұсынып тұрған мекенжай деректерін 
алмай кеткен едім» деген еді.

Мен де жүгім жеңілдеп халқаралық 
пойыздың купесіне жайғасып, ыстықтан 
бойымды жазып, жеңіл киініп демалып 
отырғанымда купеме улапшулап сықылық
тап, баса көктеп үш қыз кіріп келді. Ал
дарындағы ұзын бойлы, үрпек шашты сары 
қыз белсенділік көрсетіп, жарықты жағып 
«біздің орын осында» деп бірден билеп

төстей бастады.
Батылдығы сондай, жеңіл жапқыш пен 

жатқан маған төніп келіп ер адам екеніміді 
біліп: – Жас жігіт, тұр далаға шығыңыз, біз 
киінейік деп бұйырды.

Рүстем де орнынан тұрып, сәлемдесіп 
сыртқа беттей бергенде оның өзге ұлт екенін 
біліп «Ирина, тут твой земляк» демесі бар 
ма? Табиғатынан бойына біткен ұяңдықтың 
оты шапшып, қыздардан қысылып, олардың 
жүзіне қарай алмай сыртқа шықты. Сыртта 
Рүстемнің қанша тұрарын бір Құдайдың 
өзі білсін, әлгі үрпек шашты сары қыз «кіре 
беруіңе болады» дегенде жүрегі дүрсілдеп 
ішке енген еді.

Бұрынсоңды мұндай ортада болмаған 
Рүстем төсегіне жантая бергенде әлгі қыз: 
– Жігітім, мұның болмайды, танысамыз. 
Біз Минск медицина институтының соңғы 
курсында оқимыз. Мәскеудің №1 медицина 
институтында өндірістік практикадан өтіп 
қайтып барамыз, – деді. 

Атыжөндерін айтып, үшінші қызға 
келгенде «өзің кім боласың» дегенде Рүстем 
де өзін таныстырып, қазақ екенін, Каунас 
қаласында әскери қызмет атқаратынын, 
демалысы аяқталып, қайтып келе жатқанын 
айтқанда Рүстемнің жауабына риза 
болған белсенді қыз «О, сіздің жерлесіңіз, 
біздің сүйікті құрбымыз – оқу озаты, 
«бес минутсыз» дәрігер Ирина Есеновна 
Айнакулова» деп таныстырды. Рүстемнің 
жүрегі де отша тулап, бірден Иринаның 
жүзіне қарай алмай, сәлден кейін оның 
жүзіне назар салғанында ауылдағы қаракөз 
қарындастарды көргендей болды. Ол да 
Рүстемге байыппен назар салып отыр екен.

Рүстем студенттік өмірге үлгірмей, 
екі жыл стажбен оқуға түскен жылы күріш 
орақтап келген соң әскерге шұғыл түрде 
шақырылып, кеткен еді. Мектепті бітірген 
жылы жоғарғы оқу орнына түскенде осы 
қыздар сияқты жоғарғы білім алып, маман 
болып шығатын едім. Осындай намыс 
отына оранып отырған Рүстемнің ойын 
«Солдат тамақтанамыз» деген қыздардың 
әмірлері бұзып жіберген болатын.

Барын столдың үстіне қойған қыздар 
аухаттануға кірісті. Рүстемді қолпаштау 
мен болды. Қарны ашып отырса да Рүстем 
сыпайылық сақтап ауыз тиіп отырды. 
Шағын ауқатта таусылып, қыздар жинала 
бастады. Осы кезде үрпек шашты сары 
қыз: «ал жерлестер өздерің оңаша отырып 
танысыңдар біздер көршілес купедегі 
қыздарымызға кеттік» деп екеумізді тастап 
кетті деп Рүстем әңгімесін жалғастырған 
болатын. Бұрын соңды қыздарға сөз 
айтып мұндай жағдайды көрмеген менің 
қысылып отырғанымды сезген Ирина өзін 
таныстырудан бастады.

«Әкем Айнақұлов Есен соғысқа қатысқан 
Жамбыл облысының қазағы әскери 
дәрігер, шешем Валентина Никалаевна 
Иванова ол да әскери госпитілдерінде 
дәрігер болып қызмет атқарған. Кейіннен 
әкем Минскідегі әскери госпителде бөлім 
меңгерушісі подполковник шенінде қызмет 
атқарып жүргенде кенеттен қайтыс болды. 
Анамыз біздерді тәрбиелеп өсірді, ер 
жеткізді үлкен әпкем медицина институтын 
бітіріп, беларусь жігітіне тұрмысқа шықты. 
Олар Витебек қаласында тұрады. Мен 
өзің білетіндей болашақ дәрігермін. Інім 
Алексей (қазақша аты Әлихан папам оны 
солай атайтын) Минск  политехникалық 
институтының екінші курсында оқиды. 
Папам еңбек демалысын алғанда, біздерді 
ертіп Жамбыл қаласындағы туыстарының 
үйлеріне барып қыдырып қайтатын едік. 
Зейнет демалысына шыққаннан кейін елге 
Қазақстанға кетеміз, сені қазақ жігітіне 
күйеуге беремін, Әлиханды да қазақ қызына 
үйлендіремін деп жүретін. Біздерді сол өмірге 
дайындады. Қазақша үйретуге тырысатын, 
қазақша кітаптар оқытып жүретін. Бұл менің 
сендерге тапсырған аманатым орындауға 
тиіссіңдер дейтін папам» деп Ирина біраз 
қамығу үстінде әкесінің аманатын еске 
алған.

Рүстем мектеп бітіргеннен кейін Н.С. 
Хрущевтің өндірісте қалып екі жыл жұмыс 
істеу талабына сай жұмыс атқарғанын 
педогогикалық институтқа түскендігін, одан 
әскерге шақырылғандығын айтып, егерде 
сол кездері жоғарғы оқу орнына түсіп 
кеткенде менде сіздер сияқты санаулы 
күндерден кейін жоғары мамандықтың иесі 
болатын едім дегенде Ирина жоғары білімді, 
соған сәйкес ойөрісінің деңгейін көрсетіп, 
үлкен қалада ордалы оқу орнында білім 
алғандығын көрсетіп сол кездегі елдегі, 
саяси ахуалдан хабар берді.

– Бұл Н.С. Хрущев алып елді 
аласапыранға түсірді. Өзім білемін, өзім 
шешемін деп  валентаризм саясатымен 
елді басқарды. Соғыстың аяқталғанына көп 
уақыт болған жоқ. Кеңес халқы төрт жылға 
созылған азаттық соғыста өзінің дамуының 
жетпіс пайызынан айырды.

Ел экономикасының білімі мен ғылымын 
дамытатын болашақ кадірлердің тамырына 
балта шапты, оларды тежеді. Оның бұл 
қатесін тарих ұмытпайды. Ел соғыссыз 
жағдайда азықтүлік карточкасына көшті. 
Ел экономикасында тұрақтылық пен өрлеу 

жоқ дегенде мен үлкен ғұламаның алдында 
сабақ тыңдап отырған оқушыға ұқсап кеттім 
және оның батырлығы мен батылдығына 
таңғалдым деген еді Рүстем.

Әңгімеміз түрлі тақырыптардан қозға
лып, ол менен қазақтың әдетғұрпын, салт
дәстүрін сұраумен болды. Менде білгенімше 
жауап беріп отырдым деп әңгімесін 
жалғастырды Рүстем. Менде батылдыққа 
барып, әкеңнің қазақ жігітіне тұрмысқа 
шығасын деген аманатына қалай қарайсың 
дегенім де Ирина:

Өзіңдей жігіт болса неге шықпасқа? 
дегенде, не дерімді білмей күлгенім есімде 
деп Рекең сол бір қайталанбас шағын 
еске алған болатын. Жүйрік поезд Минск 
қаласына келіп тоқтағанда көтеріңкікөңіл 
күйде келе жатқан қыздар поездан түсіп, 
атааналарымен қауышып мәресәре болып 
жатты. 

Иринаның қол жүгін көтеріп келе жатқан 
Рүстем орта бойлы, толық денелі келісімі 
келген әйел мен ұзын бойлы боз баламен 
вагонға қарай жақындап келе жатты. 
Иринада барлық дүниені ұмытқандай 
«мама» деп мойынынан құшақтағанда, 
Рүстемнің әскерге аттанып бара жатқанда 
анасының тап осылай құшақтап сүйгені, 
аман барып сау қайт деген тілегі ойына 
еріксіз оралған еді. Көптен бері сағынған 
қызы мен қауышқан жеңгей өзөзіне келіп, 
кешіріңіз мен Иринаның мамасы Валентина 
Николаевна Айнақұлова боламын дегенде, 
Рүстем де «маған сіз туралы Ирина айтқан»  
деп Рүстем де бір ауыр жүкті иығынан 
түсіргендей болды. 

Ирина да «мама сізге телефон арқылы 
айтқан жігітім осы аты Рүстем, ал мына жігіт 
АлиханАлексей» деп қысқаша таныстырып 
өтті. Рүстемде өзі туралы деректерден 
хабардар етіп, Қызылорла облысынанмын 
дегенде Валентина Николаевна, «О, 
Қызылорда қауынның отанығой, біз Есен 
екеуміз еңбек демалысын алғанда, оның 
еліне балаларымызды алып қыдырып 
қайтушы едік. Қайтарда Қызылордадан 
қауын алып келетінбіз. Келгесін қауындарды 
достарымызға, көршілерімізге беретін едік» 
деп өткен күндерін жеңгей еске алғандай 
болды.

Купедегі қауыны есіне түскен Рүстем 
«Кешіріңіз» деп вагонына қарай жүгіріп 
барып бір қауынын әкеліп Валентина 
Николаевнаға бергенде ол кісі балаша 
қуанып, «марқұм күйеуім Есен Айнақұлович 
есіме түстіғой» деп, Рекеңе алғысын 
айтыпты.

Қоштасарда Валентина Николаевна 
Ирина жерлесіңе мекен жайың мен телефо
ның ды бер, хат жазып хабарласып тұрың
дар деп аналық тілегін айтады. 

Ирина менімен қимай, көңілінде бір терең 
сырдың жатқанын сездіргендей болған еді 
деп Рүстем әңгімесін жалғастырды.

Бар болғаны бір тәулікке жетпейтін 
уақытта менің өмірім астанкестең болып 
жалғыз қауынымды алып бөлімге жеттім. 
Арада аз уақыт өткенде Иринадан хат 
келді. Орыстың бай тілімен тасқа басқан
дай жазылған хаттан көп нәрсені аңғаруға 
болатын. Менде білген орысшам мен 
амандығымды, қызметім жәйлі жауап 
жазып тұрдым. Осылайша хат жазып тұр
дық. Менде Аяз би әліңді біл дегендей 
шабыттанған, желіккен көңілімді ақылға 
жеңіп хатты үзе бастадым. Соңғы хатымды 
алғанда бәріне көзі жеткен Ирина Минск 
қаласындағы жоғары командалық әскери 
әуе қорғаныс училищесін бітірген бір қазақ 
жігітіне тұрмысқа шыққанын, ол Түркістан 
әскери округіне қызметке жолдама алғанын, 
жазыпты. Менде бойында қазақтың қаны 
бар, шетте туып, шетте өскен қаршадай 
қазақ қызының «мен қазақ болғаныма 
мақтанамын» деп әке аманатын орындаған 
Ирина Есенқызының ерлігіне риза болып, 
бақыт ты болуын тілеп хат жазған болатын
мын. Бұл 1965 жылдың тамыз айы еді деп 
Рүстем естелігін аяқтады.

Біздер түйедей құрдас едік. Соғыстың 
қайнап тұрған кезінде туып, соғыс балалары 
атанған біздер де балалық шақ, бал 
дәуренді көре алмадық.

Сол досым Рүстем де жоғары білім алып 
ауыл, аудан деңгейінде жауапты қызмет 
атқарып, бұл күндері зейнет демалысында 
белгілі себептермен кездескенде арқа
жарқа болып өткен жастық шақты әңгімелеп 
бір жасап қаламыз. Рүстем жақында: 
«сенің аздап жазатының бар ғой. Сыр 
бойының мақтанышы болған, өзіміздің Сыр 
қауыны себебі мен небір абзал жандар 
мен танысып, жастық шақтан бой көтерген  
алғашқы сезімімді оятқан хикаяны айтайын, 
қажет етсең қағаз бетіне түсірерсің» деген 
еді Рүстем. Мен де досымның өтінішін 
орындауға кірісіп, қолыма қалам алған едім.

Рысбай КӘРІМОВ,
Қазақстан Журналистер 

одағының мүшесі

Сырдың төрт қауыны 
Стратегиялық мақсаттағы 

ракета әскерінің құрамында 
қызмет атқаратын Рүстемнің 
ротасы 1964 жылы мамыр 
айының алғашқы түндері, 
аяғынан тік тұрып, дабылмен 
көтеріліп, белгіленген уақытта 
қару-жарақ тұрағына жеткенде 
Литва елінің тұманды аспанынан 
күннің көзі жаңа көріне бастаған. 
Әскери өмірге төселіп, мерзімді 
үш жыл қызметтің екінші 
жылын бастаған бұл жігіт сақа 
жауынгер болып қалыптасты. 
Өзіне бекітілген ядролық  
қондырғы орнатылған МАЗ 
502 көлігінде бұйрықты күту 
үстінде отырған оған кеше ғана 
жеңіс мерекесін бөлімде атап 
өту салтанатты сабында бөлім 
командирі, майдангер полковник 
А.И.Горкин әскери-саяси 
дайындықтағы, жауынгерлік 
мамандықты игерудегі жақсы 
жұмыстарын елеп, «Кеңес 
әскерінің үздік жауынгері» 
төсбелгісін және әскери күрделі 
көлікті жетік игергені үшін екінші 
сыныптағы жүргізуші куәлігін 
қаруластарының алдында 
салтанатты жағдайда тапсыруы 
келешегіне үміт отын жаққандай 
болды. 

Теледидардан байқап отырсаңыздар әр жылдың көк
тем, жаз айларында, әсіресе Қазақстанның солтүстік 
облыс та рында ормантоғай өрті болып жатады. Бұл 
өрттердің негізгі көп орын алатын орны, күннің қызуынан 
шөптердің қурап, көгеріп өзі өртенуінен және де саяжайға 
демалысқа барған азаматтар мен азаматшалардың ошақ 
құрып, от жағып, өртті өшірмей немқұрайлы қараусыз қал
дыру салдарынан болып отырады. Табиғатты қорғауда 
ор ман шаруашылығы мекемесі қызметінің маңызы зор. 
Әрбір қорықшы өзіне бекітілген учаскесінде бақылауды кү
шейткен жағдайда өрттің шығуы да аз болар еді. Бұрынғы 
Кеңес үкіметі уақытында қорықшылар атпен  жүріп бақылау 
жүргізген болатын. Ал қазіргі уақытта әр мекеме саласына 
тех никалар, құралжабдықтар беріліп, соның салдарынан 
өрттің жануы азайып отыр. Сондықтан қорықшылар осы 
үкіметтен көрсетіліп отырған күштерді пайдаланып, ба қы
лауға үлкен мән беріп отырса, тілсіз жау – өрт азайған бо
лар еді. Ол үшін далалық жерлерде от пайдаланушы әрбір 
аза мат табиғат тағдырына жанашырлықпен қарауы қажет. 

Жыл сайын аудан көлемінде көктем айларында ша руа
шылық басшыларының және жеке азаматтардың жауап
сыздығынан дала өрттері болып, табиғатқа көп зиян кел
тіріліп жүр. Бұл өрттердің шығу себептері шаруашылық 
басшыларының, жеке азаматтардың көктем айларында 
егіске, баубақша егуге даярлық кезінде өртке қарсы ере
желерді сақтамауынан. Атап айтатын болсақ, егіс егетін 
жер лерді, су арналарын арам шөптерден тазарту үшін өр
тейді де, отты сөндірмей бақылаусыз қалдырып кетеді. Со
ның салдарынан олар желдің әсерімен жанжаққа жайы лып 
табиғатқа қыруар зиянын тигізеді. Осындай жағ дайларды 
болдырмау үшін шаруашылық басшылары дала жұмысына 
бөлінген адамдардың өртке қарсы ережелерді қатаң 
сақтауын талап етуі тиіс.

Өрт болған жағдайда өрттің күш алып кетпес үшін 
қолда бар техника, құралсаймандармен өрт сөндірушілер 
келгенше ұйымдасқан түрде сөндіруге кірісіңіздер.

Төтенше жағдай орын алған жағдайда 101 немесе 112 
те ле фонына хабарласыңыздар!

Аудандық төтенше 
жағдайлар бөлімі

Дала алқаптарын 
өрттен сақтайық

Өрт – көп апаттың бастауы. Ол күрделі 
шығынға әкеліп соқтырары сөзсіз. Оған 
деген немқұрайлықтан, селқостықтан 
арылуымыз керек. Өрт әртүрлі жағдайда 
шығуы мүмкін, сол өрттердің бір түрі –
орман-тоғай өрті. 

Кездесудің күн тәртібінде төрт мәселе қаралды. Ал
ғашқы мәселе жаз мезгілінде балалардың бос уақытын 
тиімді пайдалану, кәмелетке толмағандармен орын ала
тын құқық бұзушылықтар мен қылмыстардың алдын алу 
бағытындағы жұмыстар бойынша тиісті ауылдық округ
тердегі учаскелік полиция инспекторлары баяндама жа
сады. Келесі мәселеде жаз айларындағы суға шомылу 
кезінде балалардың қауіпсіздігін қамтамасыз ету бойынша 
жұмыстар бойынша аудандық төтенше жағдайлар бөлімі 
маманының, жазғы демалысқа шыққан жасөспірімдер 
мен балалардың тәрбиесі, бос уақытының тиімді ұйым
дастырылуы бойынша мектеп директорларының және діни 
экстремизм мен терроризмнің алдын алу профилактикасы 
бойынша аудандық қоғамдық даму бөлімінің қызметкері 
Арыстанбек Байқабыловтың хабарламалары тыңдалды. 

Жиын аудан орталығындағы Руханият орталығында 
жалғасты. Күн тәртібіндегі мәселелерге сәйкес, аудандық 
полиция бөлімі бастығының міндетін атқарушы Мәулен 
Өсер, аудандық төтенше жағдайлар бөлімінің бастығы 
Еркін Назарқұлов, аудандық білім бөлімінің бас маманы 
Р.Ідірісов баяндама жасады. Жиын барысында аталған 
мәселелер кеңінен талқыланып, кент тұрғындары тара
пынан айтылған ұсыныспікірлер тыңдалды.

«ЖЖ» ақпарат 

   Қауіпсіздік – басты назарда
Ауданда жазғы суға шомылу кезеңіндегі 

балалардың қауіпсіздігі, діни экстремизм мен 
терроризмнің алдын алу профилактикасы 
және кәмелетке толмағандар жасайтын 
құқық бұзушылықтардың алдын алуға орай 
тұрғындармен көшпелі кездесу өтті. Ең әуелі 
Аққыр ауылдық округінен бастау алған 
жиын Жаңаталап, Мақпалкөл, Мәдениет, 
Қаракеткен, М.Шәменов елді мекендерінде 
жалғасын тауып, ауыл тұрғындарына кеңінен 
түсіндірме жұмыстары жүргізілді.

Марат АРАлбАЕВ

Спорт

Нақтырақ тоқталсақ, облыс орта
лы ғында 20112012 жылғы оқушылар 
арасында өткен облыстық чем пио нат
та жалағаштық волейболшы қыздар 
жүлделі бірінші орынды иелен ді. 
«Жеңім паз атану оңай, сол тұғыр ды 
ұс  тап қалу қиын» демекші, волейбол
шы лар облыс біріншілігіне тыңғылықты 
дайындалған. 

Аталған жарыста аймағымыздың 
түкпіртүкпірінен келген командалар 
бақ сынаған. Волейболдан ауданның 
құрамасына ену оңай шаруа емес се
кілді. Ол үшін спортшы бірнеше жа
рыста бой көрсетіп, әдемі ойын мен 
чемпиондық мінезді көрсету керек. 
Жастарымыз бірдебір жарысты қал
дыр май қатысып, қысқа уақыттың 
ішін де мол тәжірибе жинақтаған. Жат
тықтырушы да, спортшы жастар да 
жеңістің еңбекпен келетінін осыданақ 
бай қауға болады. Бәрінің мақсаты – 
чемпион болу. Сондықтан өрендерге 
жеңіс оңай келмегені белгілі.

20 жылдан аса жаттықтырушы ре
тінде еңбек етіп келе жатқан Ләззат 
Әб діқалықова ауданымызда бірнеше 
қай сар да қабілетті спортшы қыздарды, 
чем пиондарды тәрбиелеп, аудан спор
тының дамуына елеулі үлес қосып 
келеді. 

– Шүкір, ауданымыз мықты спортшы
дан кенде емес. Спорттың тілімен айт
сақ, өсіп келе жатқан жүйріктерге тәртіп 
пен төзімділік керек. Оның барлығы 
үйдегі атаана мен мектептегі ұстазды 

сыйлаудан басталады. Оған спортта 
жүрген бапкерлерді де қоса аламыз. 
Әрбір жаттықтырушы шәкіртінің жа
ман болғанын қаламайды, бұрыс қы
лыққа баруына жол бермейді. Со
сын әрбір спортшы алдына мақсат 
қойып, әрдайым өзін бабында ұстап, 
бос уақытты құр өткізбей, жаттығу 
жа сап, залда болуы қажет. Өйткені 
бар лық жетістік, жеңіс төккен тердің, 
еткен еңбектің арқасында келеді. Са
на дағы қорқынышты алып тастап, 
психологиялық тұрғыдан мықты бо
луы шарт. Сонда ғана барлығы оңы нан 
бо лады. Айналып келгенде жаттық
тырушымен тығыз байланыста болып, 
берілген тапсырманы артығымен орын
дау қажет. Соның барлығы тәртіппен 
ке леді. Көріп тұрғаныңыздай, бүгінде 
еңбегім елеусіз емес, жетістігіміз же
терлік, шәкірттерім жүлдемен оралып 
жүр, – дейді өз ісінің маманы Ләззат 
Әбдіқалықова.

Айта кетейік, 2019 жылы Жаңақор
ғанда өткен 20062007 жылғылар ара
сындағы сайыста воллейболшы қыз

дар үздік үштікке ілінді. Ал Ақерке 
деген шәкірті облыс құрамасына еніп, 
Петропавл қаласындағы респуб ли
ка  лық жарысқа қатысып, жүлделі 
орын ға ие болған. Сондайақ былтыр 
Тал   дықорған қаласында өткен ауыл 
жасөспірімдерінің ойындарында облыс 
құрамасына енген шәкірті Нұрсұлу 
Мырзашта жүлделі І орынды иеленген. 
Осылайша Нұрсұлу спорт шеберіне 
кандидат дәрежесін қорғап, аудан 
та рихында волейболдан бірінші рет 
осындай үлкен жетістікке жеткен қыз
дың бірі болды. Ақпейіл Маратқызы 
мен Назым Қанибай да жеңімпаз 
тәтелерінің жолымен жүруді мақсат етіп, 
тек аймақтық емес, еліміздің көк туын 
әлемдік аренада желбіретуді меже етіп 
қойған. 

– Волейбол командалық ойын 
болғандықтан, әр ойыншының өз орны 
бар. Сондықтан әркім физикалық және 
психологиялық тұрғыда дайын болуы 
керек. Жалпы біріншілік тартысты 
өтті. Өйткені қарсыластардың мықты 
дайындықпен келгені ойындарынан кө

рініп тұрды. Біз де тыңғылықты дайын
дықпен бардық. Нәтижесінде үздік 
ойын көрсетіп, жүлделі бірінші орынды 
ие лендік, – дейді волейболшы Ақпейіл 
Маратқызы.

Кез келген мықты спортшының 
артында білікті бапкер мен жанкешті 
жат тықтырушы тұратыны анық. Же ңіс 
пен жеңілісті спортшымен бір дей кө те
ретін мамандар көп жағдайда көзден 
тасада қалып жатады. Жат тықтырушы 
спортшының спортқа деген алғашқы 
қадамын басқызып, кәсіби спорттағы 
жолын бағдарлап, нағыз спорт  шы ре
тінде қалыптастыруға не гіз болады. 
Түптеп келгенде, спорт шыны жеңіске де, 
жеңіліске де же те лейтін жаттықтырушы 
болып та бы лады. Тәлімгерлік – көзге 
көріне бер мейтін жұмыс. Осы орайда 
біз тау дай жауапкершілік, асыл үміт пен 
мықты сенімді бірдей арқалаған Ләззат 
Әбдіқа лықова мен талапты да талантты 
шәкірт тері өңіріміздің абыройын әлі де 
асқақта тарына сенеміз.

Жандос ЖАЗКЕН

Волейболшы қыздар топ жарды
Бүгінде аудан 

жасөспірімдері қай 
спорт түрінен болсын 
қарсыластарына дес 
бермей, мықтылығын 
мойындатып жүр. Жуырда 
өңір спортшыларының 
қоржыны тағы бір 
жүлдемен толықты. №13 
олимпиадалық резервтің 
мамандандырылған 
балалар және 
жасөспірімдер 
мектебінің волейболдан 
жаттықтырушысы Ләззат 
Әбдіқалықованың 
шәкірттері облыстық 
командалық жарыста 
аудан абыройын 
асқақтатып, жеңіс 
тұғырынан көрінді.

Шарада «Amanat» партиясы Жала
ғаш аудандық филиалының төрағасы 
Өмірзақ Елеусінов, аудан әкімінің орын
басары Ғани Сүлейменов, аудандық 
ардагерлер кеңесінің төрағасы Садық 
Әлиевпен бірге қызмет жасаған әріп
тестері атынан Марат Омаров және 
әулет атынан ағасы Тәйтіков Қо жа
мұ рат сөз сөйлеп, Сұлтанмұрат Мү
баракұлының еңбек жолдарына, ау дан
ның әлеуметтікэкономикалық дамуы 
жолындағы еңбектері мен атқар ған жұ
мыстарына тоқталып, қатысушы ларға 
сәттілік тіледі.

Айта кетейік, Сұлтанмұрат Мүбәрак
ұлы 1959 жылы 12 маусымда Жалағаш 
ауданы, қазіргі Ақсу ауылында дү
ниеге келген. Ауылшаруашылығы са
ласы мен партия қызметінде еңбек 
еткен Сұлтанмұрат Мүбаракұлы еңбек 
жолын қазіргі Ақсу ауылында қа ра
пайым жұмысшы болып бастаған. 
Жам был қаласындағы жеңіл өнеркәсіп 
технологиясы институтын аяқтап, 1986
1998 жылдары институт жолдамасымен 
Талдықорған облысы, Қаратал ауда ны
ның Үштөбе қаласында астық қабыл
дау комбинатында шебер, аға шебер, 
цех бастығы, комбинат директорының 
орынбасары, директор, соңғы жылдары 
президент қызметін атқарған. 

1990 жылдары Талдықорған облы
сында комбинат басшылығында жүріп, 
ауданның ауыл шаруашылығы са ла
сында жүрген азаматтарға ауыл ша
руашылығы техникалары, басқа да 
ша руашылыққа қажетті жабдықтармен 
көмек көрсеткен. 

Сондайақ, «Amanat» пар тия фи

лиалы  ның әкім ші  лік ғимара тын 2013 
жы  лы өзі басықасында жүріп, де
меушілер дің күшімен салуға ықпал ет ті. 

Қызмет еткен жылдары Талды қор
ған облысы, Қаратал ауданы, «Үш төбе 
қаласының Құрметті аза маты» атанған. 
Со ны   мен қатар, мерекелік медальдар
мен, түрлі деңгейдегі «Алғыс» хат тар
мен және партияның жоғары ма ра па ты 
«Бел сенді қызметі үшін» төс бел гісі   мен 
марапатталған.

Жалпы турнирге Қызылорда қаласы 
мен аудандардан 8 команда қатысты. 
Олар өзара 2 топқа бөлініп сайысты. 
Сайыс қорытындысы бойынша жүлделі 
III орынды Жалағаш ауданының ко
ман дасы қанжығаларына байлады. 
Ал Шиелі ауданының командасы II 
орынды қанағат тұтты, бағы мен ба бы 
қатар шапқан Қызылорда қала сының 
командасы осы жарыста өз мық ты лық
тарын дәлелдеп I орын иеленіп, жеңіс 
тұғырынан көрінді. Жарысқа қатысып 
өз бақтарын сынаған командаларға 
«Ama nat» партиясының арнайы ку богі, 
медальдары, дипломдары мен номина
цинациялары табыс етілді. Сонымен 
қатар Тәйтік әулетінің ұрпақтары ұйым
дастырылған шараға алғыстарын ай
та отырып, жарысқа қатысушы бар
лық командаға қаржылай сыйақы 
табыстады.

– Жарыс жоғары деңгейде өткізілді. 
Қатысушы командалардың барлығы 
үлкен дайындықпен келген мықтылар 
екен. Біздің аудан командасының 
дайын дығының аздығынан болар, Қы
зылорда қаласынан келген командадан 
жеңіліп, ІІІ орынды қанағат тұттық. 

Ардагерлерімізді ар дақтау мақсатында 
өткен жарысты ұйым дастырушыларға 
алғысымыз шек сіз, – дейді Жалағаш 
ауданы коман дасының спортшысы 
Ақмейір Ашухан. 

Марапаттау рәсімінде «Amanat» 
партиясы Жалағаш аудандық фи лиа
лының Атқарушы хатшысы Қаншагүл 
Мұстафаева барша қатысушыларға 
алғысын айта отырып, жастарға қа
жырлы еңбек етіп елеулі нәтижелерге 
бірге жетуге, болашақта еліміздің көк 
туын өзге мемлекетте желбіретуге өз 
тілегін білдірді. 

Ұйымдастырылған дүбірлі додаға 
қатысушы командалар жарыстың тар
тысты жоғары деңгейде өткенін айтып, 
ұйымдастырушы аудандық партия фи
лиалына жоғары баға бере отырып, 
алдағы уақытта осы жарыстың дәстүрге 
айналуына ұсыныс тілектерін жеткізді. 
Аталған шараға «Amanat» партиясы 
Жалағаш аудандық филиалына қа
расты бастауыш партия ұйымдарына 
қайтарылатын нысаналы трансферт 
қаржысы есебінен сыйлықтар берілді.

«ЖЖ» ақпарат

Тартысқа толы турнир
Өткен аптада «Amanat» партиясының «Ардагерлерді 

ардақтайық» жобасы аясында партия ардагері Тәйтіков 
Сұлтанмұрат Мүбаракұлын еске алуға арналған Streetball-
дан облыстық турнир өткізілді. Аталған іс-шараның негізгі 
мақсаты – дене шынықтыру және салауатты өмір салтын 
насихаттап, топтық рухты көтеру, облыс көлемінде 
стритболды дамыту, жағымды имиджді нығайту, 
жастарды дене шынықтырумен және спортпен белсенді 
айналысуға тарту, осы жарыс арқылы жастар арасындағы 
достық қарым-қатынасты күшейту болып табылады.

Барсақ спортшы қыздарымыз жаттығу залында ал дағы 
уақытта өтетін жарысқа дайындық үстінде екен. Олардың 
бірбірімен тілсіз тілдесіп, қарсылас команданың қақпасына 
доп соғуына қарап, олардың осы спорт түрінің хас шебері 
екенін аңғардық. Ойын аяқталғанын тағатсыздана күтіп, 
спортшы қыздарымызбен сұхбат құруға дайын тұрмыз. 

– 2016 жылдан бастап мектепте баскетбол үйірмесіне 
қатысатынмын. Бірде дайындық барысында біздің мектепке 
жаттықтырушым Дархан ағай келді. Қолында қолдобының 
добы бар. Бізге қолдобы ойынының шартын түсіндіріп, 
ойнап көруді ұсынды. Сол сәттен бастап менің бұл ойынға 
деген қызығушылығым оянды. Күнде «Наркескен» спорт 
клубына жаттығуға барып, осы спорт түріне ден қойдым. 
Жаттықтырушым Дархан ағай дайындықта бар білгенін 
үйретіп дайындады. Әр жаттығуға асыға баратынмын. 
Аудан командасымен жарыстарға барып, жақсы ойын 
өрнегін көрсетіп жүрдім, – дейді Қарлығаш Алтынбек. 

Альсина да бұл спорт түріне 2016 жылдан бастап 
келген. Оған дейін футболға қатысқан ол, бұл спорт түріне 
дене шынықтыру пәнінен сабақ беретін Талхат ағайының 
айтуымен келген. 

– Бұрынсоңды атын естіп көрмеген таңсық спорт түрі 
болса да аудандық «Наркескен» спорт клубына келіп, 
жаттықтырушым Дархан ағаймен таныстым. Алғашқы 
күннен жылы шыраймен қарсы алған жаттықтырушым 
ойынның қырсырын түсіндіріп, жаттығудан қалмауға 
кеңес берді. Уақыт өте тыңғылықты үздіксіз жаттығудың 
арқасында ауданның гандбол құрамасына қосылдым, – 
дейді Альсина Жұмабек. 

Аудан командасында жүріп облыс ко мандасына Ким 
Вячеслав Чан Себовичтен «Қайсар» облыстық коман
дасына шақырту алған олар әйелдер арасындағы «Супер 
лига» ойындарында ойын көрсеткен. 

Айта кетейік, қазіргі таңда «Қайсар» командасы 14 дүркін 
Қазақстан чемпионы. Ал жазғы спартакиада ойындарынан 
5 дүркін чемпион. Спортшыларымыз «Қайсар» коман
дасында жүріп «Қазақстан Республикасының Спорт 
шебері» атағын алған. Мұнан бөлек 2022 жылдан бастап 
«ҚР Ұлттық құрамасында» ойнап, Ұлттық құрамамен 
бірге Словения, Македония, Корея, Гонконг елдерінде 
ел мерейін үстем еткен. Олар жастар арасында Азия 
біріншілігінде ІІ, ІІІ орын иеленіп, клубтар арасындағы Азия 
ойынында ІІ орын иеленген. Сондайақ «Халықаралық 
дәрежедегі спорт шебері» атанған. 

Олар «жеткен жетістігіміздің барлығы Дархан ағайы
мыздың арқасы, қаншама қиыншылықты сол кісімен бірге 
еңсердік» дейді. Спортшы қыздардың алдағы уақытқа 
қойған жоспарлары да жоқ емес. Олар қазір қыркүйек 
айында өтетін Азия чемпионатына дайындық үстінде. 
Олардың басты мақсаты – шет елдерге жарысқа барып, 
еліміздегі қолдобы спорты жоғары деңгейде екенін көрсету. 
Бүгінге дейін жеткен жетістіктерін жаттықтырушы Дархан 
Кіребаевтың жүйелі жұмысымен байланыстыратын жас 
спортшылар болашақта жаттықтырушыларының жолын 
жалғап, ауданнан гандболшы қыздарды тәрбиелеп шы
ғаруды көздейді. Бүгінде «Ұлттық құрама» командасында 
өнер көрсетіп жүрген олар болашақта осы құраманың 
жаттықтырушысы болсам дейді. 

Спортшы қыздарымыздың айтуынша олардың басқа 
іспен айналысатын бос уақыттары жоқ. Қазіргі таңда 
Альсина Қорқыт Ата атындағы Қызылорда университетінің 
3 курс студенті. Ал Қарлығаш Жалаңтөс Баһадүр атындағы 
спорт мектебінің түлегі. Олардың айтуынша олардың 1 
жылдық күнтізбесін алдынала дайындалып қояды екен. 
Сондықтан олар да жаттығу мен жарыстан өзге нәрсеге 
уақыт жоқ. Сондайақ олар сұхбат барысында осы 
спорттың арқасында өздеріне шетелдік жақын достар 
тапқанын да жасырмады. Ойын алаңында қарсылас 
болғанымен, ойыннан тыс бірге туған бауырдай болған 
жақын құрбыларды олар Корея, Иран, Кувейт елдерінен 
кезіктерген. 

– Қазір үйірмеде 54 қыз бар. Альсина мен Қарлығаш 
үйірмеге келген жылдары олармен бірге 18 қыз келді. 
Солардың ішінен осы екі қызымыз ойын барысында 
өздерінің мықтылығымен, қарымқабілетімен ерекше 
көзге түсті. Нәтижесінде олар бүгінде үлкен додаларда 
ауданның ғана емес, еліміздің намысын қорғап жүр. Мен 
олардың әлі де талай белестерді бағындыратынына 
сенемін, – дейді жаттықтырушы Дархан Кіребаев.

Ел мерейін үстем етіп, абыройын арқалап жүрген жас 
спортшыларымызға бізде алдағы жарыстардан жеңіспен 
оралуларына тілектестік білдіріп, тартысты ойынның куәсі 
болып қайттық. 

 Ақтоты ЕРЖАНҚЫЗЫ

Ел чемпионы – 
гандболшы қыздар

4-13 маусым аралығында Астана 
қаласында әйелдер арасында 
қол добынан ХХХІІ Қазақстан 
Республикасының чемпионаты өтті. 
8 команда өнер көрсеткен ойында 
Қызылордалық «Қайсар» командасы топ 
жарып, І орын алды. Аталған командада 
«Наркескен» спорт клубының қол добы 
үйірмесінің қатысушылары Қарлығаш 
Алтынбек пен Альсина Жұмабек өнер 
көрсетті. Жас спортшыларымызды 
жеңісімен құттықтау үшін аудандық 
«Наркескен» спорт клубына табан тіредік. 


